
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
৫৬
ওয়ালেসের জীবনবৃত্ত। প্রবেশ করিল, অমনি বিজয়ী স্কট সেনা তাহাদিগকে সমূলে বিনষ্ট করিল। একজনমাত্র যােদ্ধাও অবশিষ্ট রহিল না।
পরদিন প্রাতঃকালে স্কটিশ অধিনায়কগণ ওয়াটসনের হস্তে দুর্গরক্ষার ভার অর্পণ করিয়া এবং ইংরাজ-মহিলাগণকে স্বদেশে প্রত্যাগমন করিতে অনুমতি দিয়া, কহীডাভিমুখে যাত্রা করিলেন। সে দিবস তাহারা তথায় অবস্থিতি করিয়া পর দিন স্নানাহারের পর অশ্বারােহণে ক্রফোর্ডমুব (Crawford muir) অভিমুখে যাত্রা করিলেন। এখানে আসিয়া তাহারা বিভক্ত হইলেন। টম হ্যালিড়ে কৰ্হল (Corhall) দুর্গে প্রত্যাবৃত্ত হইলেন। গত যুদ্ধে তিনি যে লিপ্ত ছিলেন, ইংরাজেরা তাহা বিন্দুমাত্রও জানিতে পারিলেন না। তিনি নিরাপদে তথায় বাস করিতে লাগিলেন। কার্কপ্যাটিক এস্কডে (Eskdale wood) অরণ্য-মধ্যে আশ্রয় গ্রহণ করিলেন। এখানে ইংরাজগণ হইতে তাহার কোন ভয়ের আশঙ্কা ছিল না। | ওয়ালেস্ ও গ্ৰেহাম চল্লিশ জনমাত্র অনুযাত্রিক সহ ক্রফোর্ড দুর্গাভিমুখে যাত্রা করিলেন। ওয়ালেস্ সেই রজনীতেই উক্ত দুর্গ আক্রমণ করিবেন স্থির করিলেন। এই সময় মাটিণ্ডেল (Martindail) নামে এক জন কম্বলওবাসী ইংরাজ দুর্গাধিপতি ছিলেন। ওয়ালেস্ অদূরে ক্লইড় নদীর তীরে সমস্ত সৈন্য রাখিয়া এডওয়ার্ড লীটিল নামক এক জনমাত্র সঙ্গী লইয়া নগর মধ্যে প্রবিষ্ট হইলেন। দুর্গের অনতিদূরবর্তী এক পান্থবাসের নিকট আসিয়া ওয়ালেস্ এক স্কট রমণীর মুখে অবগত হইলেন যে, ইংরাজ সেনা এক্ষণে সেই পান্থবাসে পানভােজনে মত্ত রহিয়াছে। সেই রমণী বলিল, “যদি তুমি স্কট হও, শীঘ্র পলায়ন কর ; কারণ উহারা ওয়ালেস্-নামক এক জন স্কটের এবং তৎকর্তৃক লমেবেন্ দুর্গের অধিকার বিষয়ে কথােপকথন করিতেছিল; সুতরাং ও দিক দিয়া যাইলে তােমাদিগের বিপদ ঘটিবার সম্ভাবনা।” ওফ্লালেস্ রমণীকে প্রকৃত হিতৈষিণী মনে করিলেন বটে, কিন্তু তাহার উপদেশের বিপরীতাচরণ করিতে কতসঙ্কল্প হইলেন। বীর-হৃদয় ওয়ালেস তৎক্ষণাৎ পান্থাবাস-স্থিত ইংরাজদিগকে আক্রমণ করিতে সঙ্কল্প

		 এই পাতা শেষ সম্পাদিত হয়েছে ১৬:৫৫টার সময়, ১৭ সেপ্টেম্বর ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

